
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বাঙ্গালীর প্রতিভা ও সুভাষচন্দ্র

৫৮



স্বরাজের দাবি উত্থাপন করিয়া ব্রিটিশ গভর্ণমেণ্টকে চরম পত্র দেওয়া কর্ত্তব্য। যুক্তরাষ্ট্র প্রবর্ত্তনের প্রতীক্ষায় নিস্ক্রিয়ভাবে অবস্থান করিবার নীতি অবলম্বনের সময় বহু পূর্ব্বে গত হইয়াছে। কখন আমাদের উপর যুক্তরাষ্ট্র চাপান হইবে, এখন আর আমাদের সমস্য নহে। ইউরােপে শান্তি স্থাপিত হইবার আশায় যদি কয়েক বৎসর যুক্তরাষ্ট্র প্রবর্ত্তন স্থগিত রাখা হয়, তবে আমরা কি করিব উহাই এখন সমস্যা। চতুঃশক্তি চুক্তি দ্বারাই হউক, আর অপর কোন উপায়েই হউক, যদি একবার ইউরােপে স্থায়ী শক্তি স্থাপিত হয়, তাহা হইলেই গ্রেটবৃটেন যে কঠোর সাম্রাজ্য নীতি অবলম্বন করিবে, তাহাতে কোন সন্দেহ নাই। আন্তর্জ্জাতিক রাজনীতিক্ষেত্রে নিজেকে দুর্ব্বল বলিয়া বােধ করিয়াই বৃটেন প্যালেস্টাইনে ইহুদীদিগের প্রতিকূলভাবে আরবদিগকে শান্ত করিবার চেষ্টার আভাষ দিতেছে। অতএব আমাদিগের নির্দ্দিষ্ট সময়ের মধ্যে উত্তর চাহিয়া বৃটিশ গভর্ণমেণ্টের নিকট চরম পত্র দেওয়া উচিত। যদি নির্দ্দিষ্ট সময়ের মধ্যে কোন উত্তর না পাওয়া যায়, কিম্বা প্রাপ্ত উত্তর সন্তোষজনক না হয়, তাহা হইলে আমাদের জাতীয় দাবি পূরণের জন্য যথাসাধ্য ব্যবস্থা অবলম্বন করিতে হইবে। সেই ব্যবস্থা হইতেছে আইন অমান্য সত্যাগ্রহ। আর বৃটিশ গভর্ণমেণ্ট এখন সর্ব্বভারতীয় সত্যাগ্রহের ন্যায় বৃহৎ সঙ্ঘর্ষের সম্মুখীন হইতে পারিবেন না।

 আমি দেখিয়া দুঃখিত হইলাম, কংগ্রেসে এমন লােক আছেন যাঁহারা মনে করেন যে বৃটিশ সাম্রাজ্যবাদের বিরুদ্ধে বিরাট

